
(…)

Testem(ent) de honneste femme marie de natalis
vefve de feu jean rigail merchand

Aujourd huy vingt septie(me) du mois de janvier mil six
cens dix huict a mo(n)tauban dans la maison de
la testaresse bas nommee regnant louys treitzie(me)
[par]( )la grace de dieu roy de france & de navarre

……………………………………………………..

pardev(an)t moy not(aire) royal et en p(rese)nce des tesmoins bas
nommes a este en personne estably honneste femme
marie de natalis vefve a feu sire jean rigail
merchand dud(it) mo(n)tauban laquelle estant couchee
dans un lict a la salle basse de( )lad(ite) maison respondant
sur la basse( )court commune entre lad(ite) testaresse
a les hoirs de( )pierre lacaze po(ur) raison de certaine
maladie de( )laquelle est dettenue de( )son corps saine
toutesfois de son esprit a entendem(ent) bien parlant
voyant entendant & cognoissant de son gre a faict
& ordonne son testem(ent) & derniere volonte en
la forme & maniere q(ue) s ensuit premierem(ent) a
recommande son ame a n(ot)re bon dieu creat(eur)
du ciel & de( )la terre le suppliant au nom
& [par]( )le meritte de son filz ayme n(ot)re
seigne(ur) jesus christ luy f(air)e pardon & misericorde
de ses faultes & peches & recevoir son ame en son
regne celeste de paradis la fortifiant [par]( )son
sainct esprit po(ur) perseverer en son amour &( )crainte
jusques au dernier souspir de( )sa vie item veut
estre ensevelie chrestienem(ent) suivant l( )ordre &
police de l( )esglize refformee de( )laquelle faict proffession
et venant a ses legatz donne & legue aux
pouvres des hospitaux de( )lad(ite) ville une couchette

………………………………………………………….

de bois noyer avec une coitte coissin avec plume
suffizante deux linceulz une couverte laine blanche
uze et ung matelas remply de pailhe q(ue) veut leur
estre delivre apres son deces aussi donne
& legue a honneste femme anne de rigail sa
fille legitime & naturelle femme de m(aîtr)e hugues
belin [pro]cure(ur) ez cours royales de mo(n)tauban la
somme de dix livres t(ournoi)z payable dans ung an



apres son deces et avec ce & dot que luy a
constituee & paye]able[ la faicte & instituee son
herettiere [par]ticuliere & q(ue) n( )aye ni puisse avoir
ni demender au(tr)e chose en ses biens & heredite
plus donne & legue a jean bely son filheul
filz desd(its) m(aîtr)e hugues bely & de rigail maries la
somme de cinquante livres t(ournoi)z payable [par] ses
hoirs universelz bas nommes lors q(ue) led(it) jean
bely aura atteinct l( )aage de vingt ans pareilhem(ent)
donne & legue a isaac rigail aussi son filheul
filz de jean rigail vieulx merchandz & de marie de
vigne maries pareille somme de cinquante
livres t(ournoi)z payable aussy par sesd(its) herettiers lors
q(ue) led(it) isaac rigail aura atteinct l aage de
vingt ans plus donne et legue par preciput
a /m(aîtr)e/ francois riga(i)l ^° son filz legitime & naturel

^° escollier estudiant en theologie estant de p(rese)nt en la ville de geneve

& dud(it) feu rigail la somme de deux cens livres
t(ournoi)z et tous les livres qu( )il a dans la p(rese)nt maison
& ailleurs sans q(ue) ses au(tr)es filz & coherettiers
luy puissent rien demender des fraiz & despens qu( )il
pourroict avoir faictz  exposes a la poursuitte de ses
estudes a condiction qu( )il continue la vacqua(ti)on
]de ministre[ qu( )il prethend d( )estre ministre le priant
& exortant lad(ite) testaresse de ce faire (et en cas
led(it) francois rigail ne le fairoit icelle testaresse
veut & entend q(ue) led(it) legat a luy faict de( )lad(ite)
somme de deux cens livres t(ournoi)z soict rapporte ^tant seullem(ent)^ [par]
led(it) francois a( )la masse hereditaire ) payable
lad(ite) somme de deux cens livres t(ournoi)z dans ung an
apres le deces de( )lad(ite) testaresse et parce q(ue)
l( )institu(ti)on hereditaire est le chef a fondem(ent) de
tout bon & valable testem(ent) lad(ite) testaresse en
tous & chacungz ses au(tr)es biens voix noms
droictz & actions presens & avenir ou q(ue) soient
& luy puissent appartenir a faictz & institues
& de sa propre bouche nommes ses herettiers
universelz & generalz scavoir lesd(its) jean et au(tr)e jean
francois phelip & pierre rigailz ses filz
legitimes & naturelz a dud(it) feu au(tr)e jean rigail
son mary chacung po(ur) une cinquie(me) [par]tie po(ur)
en f(air)e & disposer a leurs plaisirs & volontes

…………………………………………………………

a la vie & a la mort en payant ses debtes & legatz &
au(tr)es charges hereditaires a la charge [par] lesd(its) jean



& au(tr)e jean rigailz sesd(its) filz a coherettiers de rapporter
a la masse de( )lad(ite) heredite tout ce q(ue) lad(ite) de natalis
se treuvera leur avoir donne en leurs pactes de
mariage ou au(tr)em(ent) item casse revoque &
annulle tous & chacungz ses au(tr)es testemens
ou dispositions [par] elle cy dev(an)t faictz ou faites
sy poinct s( )en treuvent et a vouleu & veut q(ue)
q(ue) (sic) le p(rese)nt soict son dernier & valable testem(en)t
a q(ue) vaille [par] droict de testem(ent) codicille ou
donna(ti)on faicte a cause de mort et [par] quelconque
au(tr)e moyen [par] lequel mieux pourra valloir de droict
sy a pries & requiz les tesmoingz y p(rese)ntz & assistans
de ce dessus estre memoratifz et a moy not(aire) luy en
rettenir acte q(ue) luy ay concede en p(rese)nces de
m(essieu)rs m(aîtr)es jean de natalis samuel huegla jean batiste natalis docte(ur)
en droictz issac viguier daniel lacaux merchandz m(aîtr)e jean
guiestre escollier estudiant en theologie jean andory merchand de
mo(n)tauban soubz(sig)nes et moy not(aire) lad(ite) testaresse ne scaict escrire

Natalis, presant      J. Natalis

S. Huegla      Jean Guincestre

Isac Viguie          Lacaux, p(rese)nt

            Andory

            Brandalac, not(air)e

L an mil six cens vingt six
& le neufvie(me) du mois
de may a mo(n)tauban
apres midy dans la
boutique de moy not(air)e
royal estably en personne
s(ieu)r pierre de beroard
bourgeois dud(it) mo(n)tauban
tresorier des pouvres
des hospitaux de lad(ite)
ville lequel a [con]fesse
avoir receu de pierre
rigal merchand filz
de lad(ite) feue marie
de natalis testaresse
p(rese)nt & acceptant
les couchette coite
coissin plume linceulz
couverte & mathelas
audsd(its) pouvres legues
par lad(ite) de natalis
par le precedant testem(ent)
desquelz couchette coiete
coissin plume linceulz
couverte & mathelas
icelluy s(ieu)r beroard s( )est
[con]tente & en a quicte



led(it) rigal & tous au(tr)es
et [pro]mis tenir quicte
envers lesd(its) pouvres
p(rese)ns m(aîtr)e pierre soleville
pratticien souz(sig)ne avec
led(it) s(ieu)r beroard et jean
rey laboure(ur) ne scaichant
escrire et moy not(air)e

P. Deberoier, tresorier

Soleville, p(rese)nt

Brandalac, not(air)e

